Povodom 5. juna Svjetskog dana zaštite životne sredine, 05/06/2009
TRAŽIMO INFORMACIJE O ŽIVOTNOJ SREDINI – ONE SU NAŠE PRAVO I NAŠA SNAGA U ODLUČIVANJU!

 "Tvoja te planeta treba- 
  Udruzimo se u borbi protiv klimatskih promjena "!
U petak, 5. juna, na Svjetski dan zaštite životne sredine, organizuje se ulična kampanja u osam gradova sjevero-istočne BiH, sa porukama o važnosti informisanja u vezi sa stanjem životne sredine uopšte i potrebi zajedničkog djelovanja građana i vlasti u rješavanju ovih problema.
Zašto kampanja javnog učešća?
 
Prepoznajući problem nedostatka informacija o stanju i problemima životne sredine, kao i formalnog informisanja, Centar za ekologiju i energiju i EKO-Leonardo zajedno sa Ekoalicijom, koalicijom 39 NVO sjevero-istočne BiH, organizuje uličnu kampanju kojom poziva građane na veće zanimanje za ovu problematiku, na traženje informacija od lokalnih vlasti, te poziva građane i vlast na zajedničko djelovanje u rješavanju problema životne sredine. 
 
Činjenica je  da javnost nije dovoljno upoznata sa pravom na informacije i učešće u odlučivanju, nema dovoljno informacija o sadržaju i suštini odluke i da zato nedostaju reagovanja građana. Pasivno građanstvo čini većinu, te ni aktivna manjina ne može postići ciljeve.
 
Evidentno je i nepovjerenje u vlasti, zbog, čini se, njihovog ignorisanja problema. Vlasti, pak, ne djeluju dovoljno usljed nedostatka kapaciteta (materijalnih i ljudskih) i nedovoljne komunikacije sa građanima i NVO sektorom.
 
Sve češće se postavlja pitanje odgovornosti za različite probleme i nedostatke u društvu. A, odgovorni su svi i svako bi trebao dati doprinos, jer je upitan opstanak sviju. Treba da se suoče sa krivcem, sobom i drugima, da sami brinu i da utiču na druge da preuzmu svoj dio odgovornosti. Da uče i znaju o štetnom djelovanju na životnu sredinu i neraskidivoj vezi prirode i čovjeka. Treba da znaju za svoje pravo da žive u zdravoj sredini i da učestvuju u donošenju okolinskih odluka.
 
Trebamo znati kojim zagađivačima smo okruženi, kako oni djeluju na nas, treba da koristimo pravo pristupa informacijama i da sudjelujemo sa vlastima u odlučivanju. Tako ćemo zajednički kreirati naše sudbine, a podijelićemo i odgovornost prema našoj djeci i opstanku uopšte.
 
Zašto fokusiranje na ekološki problem?
 
Veoma je važno da imamo pravu informaciju o stanju naše životne sredine i da shvatimo da njenim zagađenjem ugrožavamo zdravo i humano življenje. Brojni ekološki problemi (zagađen zrak, voda i zemljište, klimatske promjene i oboljenja kao njihova posljedica) daju nam osjećaj da se mimo nas dešava stradanje okoliša, a da pri tome ne činimo dovoljno da bismo to usporili ili zaustavili. Ubrzan tempo degradacije životne sredine znatno će ubrzati i klimatske promjene, što će drastično povećati broj gladnih i žednih na planeti, ugroziti normalno življenje i opstanak. Sama situacija vapi za fokusiranjem na ove probleme i njihovo rješavanje. Zato je važno informisanje o stanju životne sredine, da bi građani mogli dati svoje mišljenje i odlučivati.
 
Naše želje i potrebe u vezi djelovanja vlasti
Vlast je ta koja bi trebala da brine i o zdravlju životne sredine, jer će u zdravom okruženju imati zdravu društvenu zajednicu. Vlast bi trebala da omogući:
 
-       pravovremeno i redovno informisanje! Informisanje javosti prije donošenja odluke podstaći će uključenje u odlučivanje, a redovna informacija jačaće motivaciju za daljim angažmanom i kreiranjem sudbine
-       pružanje informacije pristupačne za svakog građanina! Nacrt eksperta teško će razumjeti obični građanin, ali prigodno predstavljen ili pojašnjen podstaći će na davanje mišljenja
-       više pristupa informacijama! Izvještavanje zatvorenog tipa (6-omjesečni izvještaj na slabo poznatoj web stranici)samo je formalni mehanizam uključenja građana. Redovnije obraćanje na TV-u, Radiju i štampi, pozivi na javne diskusije, radionice i sl., bili bi još pogodniji za npr. informisanje o stanju životne sredine, o pravima/dužnostima građana...i podsticanje na njihovo uključenje.
-       korištenje pozitivnih primjera i iskustava drugih o mehanizmima uključenja građana u odlučivanje! (Pored brojnih primjera sa Zapada, imamo primjere i u BiH (npr. javne tribine o prostornom uređenju u svakoj MZ, posebni uredi za saradnju sa civilnom društvom...), a izvući pouku iz loših primjera (izgradnja sanitarnih deponija u BiH, neredovni/nedostupni izvještaji o stanju životne sredine...)
-       stalno praćenje stanja i provođenja mjera za zaštitu i unapređenje životne sredine (kao što je svakodnevno informisanje o kvalitetu zraka u Tuzli i savjeti građanima)
-       podizanje nivoa obrazovanja i ekološke svijesti (uvođenje Ekologije kao novog nastavnog predmeta)!
 
ZAJEDNIČKA AKCIJA
 
Na zajedničkoj akciji u 8 gradova uz podjelu promotivnog materijala, potražiće podršku u svojoj inicijativi 39 NVO. Zato Vas pozivamo da nam se pridružite u petak, na gradskom trgu u Bijeljini od 10.00 do 14.00 sati kada ćemo da tražimo:
 
-      Redovno praćenje stanja životne sredine i izvještavanje građana dostupnim i razumljivim informacijama
-       Više načina uključivanja građana u donošenje okolinskih odluka
 
 
Želite li se uključiti u akciju, a niste u mogućnosti dati svoj potpis na ulici, molimo vas da odgovorite na anketno pitanje na www.ekologija.ba! 
 
 
O Ekoaliciji
 
Ekoalicija je stvorena u okviru projekta „Od učešća javnosti do održivog razvoja“ kojeg realizuje Udruženje Centar za ekologiju i energiju, Tuzla (FBH) u partnerstvu sa NVO EKO-Leonardo, Priboj, (RS). Ona će, prepoznavajući lokalne probleme, raditi na podsticaju učešća građana i vlasti u rješavanju problema jačanjem vlastitih kapaciteta, provođenjem kampanja, podsticajem uključenja javnosti u odlučivanje i davanjem prioriteta projektima održivog razvoja.

Objaviti 5.juna 2009.

N/R urednika

UJEDINJENI U BORBI PROTIV KLIMATSKIH PROMJENA 

TVOJA TE PLANETA TREBA

„Potražimo informacije o životnoj sredini – one su naše pravo i naša snaga u odlučivanju!“

prva ulična kampanja Ekoalicije, koalicije 39 NVO sjevero-istočne BiH

Datum: petak, 5.juna 2009.
Mjesto: Bijeljina, Trg Kralja Petra I Karađorđevića
Vrijeme: 10.00-14.00
                 Prepoznajući problem nedostatka informacija o stanju i problemima okoliša, kao i formalnog informisanja, Ekološko udruženje EKO PUT Bijeljina, NVO EKO-Leonardo Priboj, Udruženje žena ISKRA Bijeljina, Udruženje BON SAN Bijeljina, Ekološko udruženje Suncokret Bijeljina, zajedno sa Ekoalicijom, organizuje uličnu kampanju kojom poziva građane na veće zanimanje za ovu problematiku, na traženje informacija od lokalnih vlasti, te poziva građane i vlast na zajedničko djelovanje u rješavanju problema životne sredine. 

Informisanje građana o životnoj sredini je važno radi njihovog animiranja na uključenje u odlučivanje o životnoj sredini.
Ulična kampanja će se istovremeno organizovati u više gradova SI BiH, gdje će se uz podjelu promotivnog materijala sakupljati potpisi građana koji su zainteresovani za informacije o životnoj sredini i koji podržaju akciju.

Ekoalicija je stvorena u okviru projekta „Od učešća javnosti do održivog razvoja“ kojeg realizuje Udruženje Centar za ekologiju i energiju, Tuzla (FBH) u partnerstvu sa NVO EKO-Leonardo, Priboj, (RS). Ona će, prepoznavajući lokalne probleme, raditi na podsticaju učešća građana i vlasti u rješavanju problema jačanjem vlastitih kapaciteta, provođenjem kampanja, podsticajem uključenja javnosti u odlučivanje i davanjem prioriteta projektima održivog razvoja.

Kontakt osoba za dodatne informacije:

ekoput@gmail.com, 055/212-563, 065/ 332 896
ekoleonardo@hotmail.com, 065/538-494,
Koordinatorica projekta                                                    Asistent na projektu;                                                    
Advija Đonlić, dipl.ing.                                                          Boško Nikolić                         
